
Toyota eru komnir á mark­
naðin við einum nýggjum 
Yaris, sum er triðja genera­
tión, síðan fyrsti Yaris kom 
í 1999.

Nýggi Yaris er 10 cm longri 

enn forgangarin og hev­
ur betri beinpláss við bak­
setrini.

Yaris fekk fimm stjørnur í 
EuroNCAP krasjtestunum og 
hevur trygdarútgerð sum í 

teimum størru Toyota við t.d. 
TRC-antispin og VSC (Vehicle 
Stability Control). Yaris er so­
statt ein av tryggastu bilum í 
sínum flokki. 

Bæði bensin- og diesel­

motorarnir eru sera 
framkomnir, reinir og 
orkusparandi. Designið 
er í sama stíli sum fleiri 
av nýggju modellu­
num hjá Toyota. 

Nýggjastu hagtølini hjá 
Akstovuni vísa, at sølan 
av nýggjum persónbilum 
í 2011 vaks við 5,8 prosent­
um til 865 bilar í mun til 
2010, tá sølan av nýggjum 
persónbilum var 817 bilar.

Sølan av vørubilum 
vaks við 7 bilum, frá 85 bil­
um í 2010 til 92 bilar í 2011.

Sambært tølunum hjá 
Akstovuni gjørdist Toyota 
mest selda bilmerki í Før­
oyum við 163 bilum, Citro­
ën varð nummar tvey við 
154 bilum og Ford numm­
ar trý við 110 bilum.

Samlaði vøksturin av 
nýggjum akførum var 7,4 
prosent.

Vindeygaverksmiðjan 
H.Dygd í Vágum hevur 
fingið nýggjar Fiat Duca­
do ístaðin fyri teir gomlu, 
sum nú høvdu tænt fyri 
seg. 

Talan er um tríggjar 
arbeiðsbilar, ein við 
last og tveir vørubilar, 

sum allir hava 2.3 JTD 
dieselmotor. Bilarnir hava 
t.d. fartpilot, hita í førara­
setrinum og Webasto-
oljufýr. Á H.Dygd arbeiða 
35 fólk. Stjóri er Jóhan á 
Mýrini. Tað er bilasølan 
Nordcar, sum selur Fiat í 
Føroyum.

Nýggir Ducado 
til H.Dygd

Bilasølan 
í 2011

Nýggjur og 
størri Yaris

Yaris 2012 
í nýggjum 
Toyota stíli  

Nú eru 
instrumentini á 
Yaris framman fyri 
føraran ístaðin 
í miðjuni sum á 
forgangarunum 


